
Maktubm Picr raanin deet

deet .
Kupm mestn taar taadjeki

doobm gsn dooy maktub Picr
Kken deet deet

Maktubm ken Pier raano jee al-Masige tun deet
deetn ara se, naan raayin jee al-Masige tun taa
naar kaam mii taa naar Turki ken borse. Naade
ting aan goo cekge taa naade se jee al-Masige (kon
1.1; 2.11). Naade se jeege aalde maak ki eyo oo
ood uunde. Naade se k'lee k'tokde minddege ute
taargen met ki eyo oo gotn metinge se k'dabarde
kici. Pier raangden maktubm se taa aden noogy do

kaal maakde ki 0o do kond dode ken naade ond do
al-Masi ki. Naan sdden kaay kaama taa k'king aan

goo jee ken Raa beer tooddenga tedga j jee naange se.
Pier raanden maktubm deet ara se, jee al-Masigen
tun teeco maakr) jeege tun ok doobm raage dena.
Borse naade se tedga jee kiji oo uun doobm bubdege
eyo oo kingde kic tec aan jee ken naade inyg daande
ki se eyo (kon 1.13-2.4). Naade se tedga jee Raage
(kon 2.4-10). Naade se aasin gen serkr naky oon ute
dubar ken aan dode ki se. Anum ken tedden jaay
naade aasin se, taa naade ondga dode do al-Masi ki
(kon 1.3, 13, 21; 3.15).

Picr raan ol tossin jee Raage tu

1Ken ara maam m'Pier, ken *debm kaan naabm
Isa al-Masi 6o m'raansen maktubm se, naase ken

*Raa beer toodsenoga toodo oo ingki aan goo cekge
00 wookkiga maakrn naange tun Poxy ki, Galat ki,
Kapados ki, Azi ki oo Bitini ki se. 2 Naase se Raa
Bubu beer toodsenoga toodo do dokina, kaad ken
naan uuno doa aan goo ken naan maakin jen ro
ki. Jo ute *Nirl Salal se, naan tedsenga 'tedkiga jee
naange gen tooky) taar Isa *al-Masi taa naan asen
tugy daapm ute moosina. JOn Raa asen tedn beena
00 asen kedn lapin se te maraadina.

K'toomki Raa ken aaj jeege

3K'toomki Raa, naan Bubm Meljege Isa *al-Masi!
Naan se ecjjeki dojege tu oo oojjenkiga koojn kiji
ute doobm Isan ken naan durino daan yoge tu se.
Taa naan se 60, daayum naajege k'j'ondki dojege
gen kon kaaja, 400 j'aakki kaama gen nakgen bee
bee ken Raa utu boobin jeenge tu maaky raa ki. Jo
nakgen bee bee ese se, tuj eyo, ruum eyo oo o1) ted
koono eyo. 5 Taa kaal maaksen naase aalki do Raa
ki se, Raa mala asen boobm te toogina bini 6ii ken
kaam mootn; 6ii ken se, naan asen taadn tal oo naan
aajsega.

6 Taa kaajn naase onki se, naase 'maakse raap
sakan. Jo ken napar dubargen aan dose ki se jaay
asen kedn maak-tuju kic 6o, coko sum bo dubargen
se utu 'deele. 7 Daab se naan kor tuju, ute naan
se Kic 60 j'ooyin poodn jaay ted daabm mec. Kaal
maakse Kic Raa tedin tec bini, taa kaal maaksen do
Raa ki se, naan cir daab. Aan goo daab k'j'ooyinga
poodn jaay ted daabm mec se, kaal maakjege kic bo
ute dubargen aan dojege tu se, ute naan se jaay bo
kaal maakjegen do Raa ki se 'tedn toogo oo j'ansin
kaakr jeele. Taa naan se 60, bii ken Isa al-Masi ade

paa se, Raa utu asen toomo, asen *nooko oo asen
magala. 8 Ey num Isa se, naase aakinki te eyo na6o
naase 'jenki. Borse kic naase aakinKki te eyo, nabo
naase aalki maakse don ki. Ute naan se Kic 6o,
naase maakse raap sakan don ki oo maak-raapm
naase se maak-raapm taad eyo. 9 Taa naase 'jeelki,
ute kaal maaksen naase aalki don ki se 6o, naase
utu aki kaajn kosege.

10Kaajn ese se, jee taad taar teeco taar Raa ki do
dokin se, jedoga metin den aak eyo. Naade taadoga
jeege tutaa bee ken Raa taadoga taada oo utu asesin
ted se. 11 Nirl al-Masi ken maakde ki se, taadden
00 al-Masi se utu 'dabara jaay 60 utu 'kor nooko.
Taa naan se 60, jee taad taar teeco taar Raa ki jedo
metina oo jedo jeel kaadn ken nakgen se tap 60 utu
'deel oo di. 12 Anum taar ken Raa taado jee taad taar
teeco taar Raa ki do dokin se, taar se taad te naade
eyo num taad te naase. Borse jee taad Labar Jigan
gen Isa al-Masi ute *Nirl Salal ken Raa olino maakry

raa ki baado taadsen metn taar se mala naase ki
kici. Jo taar se, *kodn Raage Kic 60, je doobm 'jeel

kokr metina.

'King aak bee naan Raa ki
(1Tes 5.8-9; Tit 2.11-14)

13 Ken bin num, 'daapki rose gen tedn naaba,
ingki do metekse ki oo aakki kaama do bee ken Isa
*al-Masi baadoga num utu asen ted se. 14 'Tookki
taar Bubse Raa oo onte 'tedki nakr ken daa rose 60
jea aan goo kaad ken naase utu 'jeelki te Raa ey bort
se. 15 Aan goo Raa ken danse naan debm *salal se,
naase kic maaky kingse ki se, 'tedki jeegen salal

kici; 16 taa Kitap se taadga taad oo: «'Tedki jeegen
salal taa maam se m'debm salal.»

17 Raa ken naase 'dayinki Bubse se, naan 6o
ken aak jeege paac aas kaasa oo nana kic naan
ojin booro te ken met ki do nakge tun naan lee ted
se. Bin num, kaad ken naase utu 'tingki ting do
naar ki se, Raa se 'beerinki. 18 Ute kingsen aan
go0 gen bubsegen do dokin se os aay eyo. Taa
naan se 'jeelki, Raa se dugsega dose ute zo oono.
Naan dugse dose se, ute nakgen aan goo daab ute
pudda eyo taa naade se utu 'tuju; 19num gay naan
dugseno dose ute moosn al-Masi, aan goo *Goon
Baatn sal sal ken ok tuju ron ki eyo jaay ed ron
*serke se. 20 Naan se Raa 60 beer oodino taa kaajn
jeege, kaad ken naan utu aalo te duni ey borto.
Jo naan baado maakr) biige tun kaam mootn taa
naase. 21 Ute doobm al-Masi se 60, naase aalki
maakse do Raa ken durino daan yoge tu oo *nookin
se. Ute naan se bo, naase aalki maakse oo ondki
dose do Raa ki.

Jkki maak-jea do naapge tu

22 Taa naase 'tookkiga do taar ken met ki se,
naase 'tedkiga jeegen *salal. Ken bin num 'jeki
naapa aan goo genaage. Jkki naapa oono oo 'jeki
naapa ute maakr) kalar. 23 Taar Raa se, naan aan
goo kupm ken ruum eyo oo tuj eyo, num naan ting
gen daayum daayum oo ute taar Raa aan goo kupu
se, naan olsen j'oojsenga koojn kiji. 24 Taa Kitap
taadga taad oo:
Jikilimge paac aan goo mu Zeere
00 kaakn beede le aan goo poon kaaga.
Ken kaadin aanga se, mu se 'tuutu oo poonin le 'sia.

25 Num gar taar Raa se, naan ting gen daayum.™
Jo taar se bo, Labar Jigan gen Isa *al-Masi ken
k'6aado k'taadsesin se.

2

1Taa naan se, onte 'tedki *kusina, onte 'kaanki
jeege dala, onte 'tedki rose aan goo jee ken taad taar
met ki te naapa, onte 'tedki maak-kilimi te naapa oo
onte 'koodki naapa. 2 Aan goo gaangen k'taacege je
si kendege den se, naase kic taar *Raa ken *salal se
'Jenki den bin kici. Ute naan se naase aki teepe oo
utu aki kor kaaja. 3 Deere, bee Mcljege se le, naase
'naam okinkiga jiga.

Raa bo beer toodseno taa aki tsdn jee naange
(Ep 2.20-22; Mt 21.42-44; Rm 9.24-33)
4'"Baakiro gotn Meljege tu Isa ki, naan 60 ko ken ed
kaaja. Naan 60 ko ken jikilimge ood undina, nabo
Mzeljege Raa beer oodina oo naan se 60 ken aakin
bee kaamin ki. > Naase kic aan goo kogen onga ko
kaaja, 'tookki onki rose Raa an kiin 6ee ken Nirlin
utu 'king maak ki se. Jo maakr) bee ken se, naase
aki tedn jee tedn serkgen *salal oo ute doobm Isa
*al-Masi se, naase anki tedn *serky ken toolin naan
ki. 6 Anum 'booyki taar ken Raa taad maakr) Kitap

ki ken o0:

Aakki! Maam m'besr m'onga ko ken aak bes kaamum
ki

Jo maam m'utu m'an kond maakn geger ken Sion ki

Jo naan 6o ko ken utu 'gakn bea ken j'utu j'an kiinin

se.
Debm ken aal maakin do naan ki se, 'kon kend maakn
sokon ki eyo™.

* 1:25 AakEza40.6-8.  2:6 AakEza 28.16.

7 Naasen ken aalkiga kaal maakse don ki se, ko
se jigsen aak eyo. Num gay jee ken baate kaal
maakde don ki se, taar ken Kitap taad se aanga
gooin ki ken 00:

Ko ken jee kiin beege ood undin naatn se,

Naan 60 ko mec ken cir kogen j'iin bee se paac.t
8 Do got kuuy kic Kitap taadga taad oo:
Ko se bo ken rook jeege

Do kese 6o lin ken tund jeege .t

Naade jaay rookn tooc se, taa naade baate kaal
maakde do Taar Raa ki. Kese nakr ken Raa uunoga
kuun doa do dokin se 6o utu kaan dode ki.

9 Anum naase se, metjil jee ken Raa beer
toodsenga toodo, naase se jee tedn serky gen
gaaringe, naase se jee naange oonaan 6o debm ken
dugsenga dose. Naan day oodseno maakr) got ken
oodo 00 baanseno maakr gotin ken woor jiga se, taa
naase aki wookrn Taar Raa se jeege tu, do nakge
tun magal magal ken naan tedin se. 19 Do dokin se
naase jee Raage eyo, num borse se, naase 'tedkiga
jee naange. Do dokin se naan scjo te dose ki eyo,
num borse se, naan scjsenga dose ki.

Ingki aan goo king gen jee Raage daan jeege tun
jeel Raa eyo
(Rm13.1-8; Ep 6.5-8)

11 Jee maak-jemge, maam m'dejse, do naay ki
ara se naase aan goo mertge oo aan goo cekge. Bin
num onte 'donki nakny ken daa rose 6o jea; bere,
nakgen daa rose 60 je se lee ted booro ute kose.
12 Maakr) jeege tun jeel Raa mal ey se, ingki aak

T 2:7 Aak KKR 118.22. I 2:8 AakEza8.14.

bee naan Raa ki. Jo ken naade jaay baagga taad
taargen ing kus rose ki aan goo naase jee ted *kusin
jeege tu kic 60, ute naabsen naase 'tedin jiga se, bii
ken Raa ade baa se, jeegen jeel Raa mal ey se, an
*nooko.

13'Sookki toogge tu taa Mcljege Isa *al-Masi se, 0o
'sookki gaar tu taa naan 6o debm do jeege tu paac,
14 'sookki magalge tun gaarge tondde se. Naan
tondde se taa 'dabar jee ken lee tuj jeege tu oo 'toom
jee ken lee ted bee. 15 Taa Raa se, je naase aki tedn
nakgen jiga jiga oo bin 60 jee derlgen jeel dim ey se,
'kor) taar taad eyo. 16 Ing aalki dose sen aan goo jee
ken onga kory dode. Naase se onkiga dose, nabo koy
dosen oyki se, onten 'saapki ooki onkiga doobo gen
tedn kusina. Num gar naase se, ingki aan goo jee
tedn naabm Raage. 17Jikilimge paac aaldeki maak
ki, 'jeki genaasegen doobm Isa al-Masi ki, '6eerki
Raa ki 0o 'sookki gaar tu.

Inki Kingse se 'tecn aan goo gen Isa

18 Naase jeegen ken 'lee 'tedki naaba gotn jeege
tu se, 'booy uunki taar melsege. Ken aki booy taar
melsege se, onte 'booyki taar jee ken tedsen bee 0o
jese sum eyo, num gar 'booy uunki taar melsegen
kusin kusin se kici. 19 Ken k'dabarse cere se Kkic
jaay naase aasinki se, taa taar Raa sum 60 naase
onki rose k'dabarse se; kese 60 naky ken tool Raa
ki. 20 Ken 'ted *kusin jaay k'dabari se, been tap 60
di? Anum ken 'tedki bee jaay onkirose k'dabarse se,
kese nakr) jiga aak eyo naan Raa ki. 21 Raa dagseno
se taa naan se, taa Isa *al-Masi se kic dabaroga taa
naase oo naan bo debm taadsen doobo taa naase
kic aki kuun bolotina.

22 Naan se ted te kusin eyo 2o bii kalan tap 6o ted te

taar-koob eyo.S

23Ken k'maajin kic 60 naan terl te taar ing kus nam
ki eyo. K'dabarin kic 60, naan ted te kusin nam ki
eyo. Num nakge paac naan onin kaam ji debm ken
utu 'kojn booro te doobin se do jeege tu. 24 Ken Isa
ooy do kaag ki se, naan uun kusinjege don ki taa
ajeki gaay te kusina oo j'aki king gen tedn nakgen
te doobina. Jo ute dubar ken naan o) se 6o, edjeki
kaaja. 25 Do dokin se naase aan goo baatgen iigga
kiigi, num borse se naase ok 'terlkiroga gotn debm
gaam ki. Naan 60 debm boob kose.

3

'King mendge ute gaabge

(1Tim2.9-15; €p 5.22-33)
1-2Naase mendge kic 'booy uunki taar gaabsege.
Bin bo gaabgen metingen baate tooky taar *Raa
se, 'kaaky king menddegen jiga se, ken taadden te
taar Raa ey Kkic 60, oo ken naade asen kaakn naase
jaay ingki te maakr) kalay, oo 'tookdeki taardege se,
naade utu 'tookn kaal maakde do Raa ki. 3 Jnte
'Jeki doobm tamar rosege taa aki kaaky bee naan
jeege tu: aan goo napar kogr dosege, oo napar tol
kodoky daabsege oo ute tuusn kalsegen te ron se.
4 Num kaaky bee naase se, oninki 'tedn maakse
ki. Naase 'tedki jee bee 0o jee dalul. Kese 60 nakry
kaakr bee tuj eyo oo ken jiga naan Raa ki. 5 Bin 60
mendgen do dokin aalo maakde do Raa ki se, naade
kingde tec bini; naade se tooko taar gaabdege.
6 Aakki Sara se tooko taar gaabin *Abraam bini

§ 2:22 AakEza53.9.

danin oo «meluma.» Naase kic 'tedkiga gaan Sarage
ken naase jaay 'lee 'tedki bee 0o '6eerki dim ki ey se.

7Naase gaabge kic, maakry) kingse ki se, aakki do
mendsege tu jiga. Taa mendge se, naade toog aas te
gaabge eyo. Maaky) kingse ki se aaldeki maak ki.
'Teelki, naade kic utu 'kor) kaaja te naase tele. Ken
naase jaay ingki jiga bin num, dim asen gaasn gen
tond metn Raa se goto.

Kingjiga ute naapa
(Rm12.14-21; Mt 10.24-31)

8Do taar toolin ki ara se, m'je m'asen taada: onki
taarse 'koky metn naapa, ecjki do naapge tu, 'jeki
naapa aan goo genaage, 'tedki bee te naapa oo onte
magalki rose. 9 Jee tedsen *kusin se, onte 'terldeki
kusina oo jee naajse kic num onte naajdeki. Num
'terldeki ooki: «On Raa asen tedn beena!» Taa naan
se bo Raa dayseno; bin 6o naase kic Raa asen tedn
beena.
10"Booyki Kitap kic 60 taadga taad oo:
Debm jaay je 'king te lapia oo te maak-raapo se,
onte koodn nam oo onte taadn taar-koobo.
11 Debm bin se n'sod don ro kusin ki, n'tedn bee.
N'aay kaamin n'je doobm ken king lapia te jeege.
12 Raa se naan aak do jeege tun ted nakge ute

doobina

0o daayum naan lee booy keemde.
Gar) jee tedn nakn kusin se, Raa te naade eyo.™
13 Ken naase jaay 'jeki tedn bee jeege tu te maakse
paac se, nana 60 ken asen korgj tedn kusina. 14 Jo
bee naase 'tedki jaay jeege lee dabarse se, taa naan
se Raa utu asen tedn beena. Jnte '6eerki nam Ki oo

* 3:12 Aak KKR 34.13-17.

nirlse onte 'kaayse. 15 'Jeelinki maakse ki *al-Masi
sum 60 Melse. Jo daayum 'daapki rose, ken jeege
6o tond metse, taa di naase ondki dose do al-Masi ki
se, naase adeki ko) taadn metina. 16 Nabo ken adeki
terl se 'taaddeki ute taar urlu, aaldeki maak ki oo
'tedinki ute maakry) kalar. Taa kingsen jiga doobm
al-Masi ki se, ken jeege jaay taadsen taargen ing
kus rose ki kic 6o, naade se sokono aden toolo.
17Ken naase 'dabarki gen tedn bee aan goo ken Raa
maakin jen ro ki se, jiga cir ken 'tedki kusin jaay 60
k'dabarse se.

Isa toog cir nakge paac

18Taa *al-Masi se, 00y je-kalar sum 60 taa *kusin
jeege paac. Naan ken tuj te dim ey se 60, ooy taa
jee kusinge taa aden kol gotn Raa ki. Jeege toolina
nabo *Nirl Salal durino daan yoge tu. 19 Ute toogy
Nir] Salal se, naan baa taado taar Raa jeege tun
ooyga kooy ken ting maakn dangay ki. 20Jee ooyga
kooy ese se 60, jee do dokin ken baate tooko taar
Raa kaad ken Raa udden bia kaad ken Noe daap
daap markabm magal se. Ken maane baado os do
naarna se, jeege marta ken endo maakry markab
ki, naade se sum 60 aaja. 21 Maan oso do naafa
se, naan aan goo maan ken *k'batizseno maak Kki.
Jo maan se gen tugy yidiky ro eyo, num gen tugy
maaka. *Batem se jaay aajse se, taa Isa al-Masi ooy
duroga daan yoge tu, 2200 ook baaga maak raa ki
20 ingga do ji daam Raa ki. Jo borse maakny raa ki
se, sitange, maragge ute *kodn Raage paac kaam ji
al-Masi.

4

Jodki dose naatn ro *kusin ki

1Taa naan se 6o 'jeelki, *al-Masi baado do naar
ki se dabarga. Bin num naase kic 'daapki rose gen
dabar aan goo naan kici. 9o debm jaay dabarga se,
mootn 'kor) kol don maakr kusin ki ey sum. 2 Biisen
oopm Kken anki ting do naar ki se, onte 'tedki nakr
ken maakse 60 jea, num 'tedki naky ken tool *Raa
ki. 3 Deere, maakry kingse ken do dokin se, naase
'tedkiro nakgen jig ey dena aan goo jee jeel Raa mal
eyo. Naase 'lee eeskiro naapa, 'lee dopkiro naky
jeege, 'lee aay oonkiro, 'lee 'jekiro kos bee salal,
onkiga gotn kaaye le aay 'deelkiro te gotina oo 'lee
'tedkiro maraggen Raa jede eyo paac paac. 4 Borse
jaay naase 'tedki aan goo naade ey se, naade aaksen
se paac 6o okden taad eyo. Taa naan se naade lee
naajse. 5 Gar bii kalay) Raa ken utu 'kojn booro do
jeege tun ooyga kooyo oo do jeege tun zeer se, utu
'tond metde do nakde ken jig ey naade ted se. 6 Jee
ooyga kooy do dokin se kic 60, Isa baa taaddenoga
Labar Jiga se kici. Taa naan se 6o, naade kic Raa
ojdenga booro dode ki aan goo jikilimgen baa se
paac. Bin se ute *Nirl Raa se, naade 'kor) 'king aan
goo ken Raa jen ro ki.

Nana nana kic 6o Raa «din naabin naabina

7Duni se oopga baata 'nana. Taa naan se ifgki do
metekse ki oo 'daapki rose taa aki keem Raa. 8 Ken
cir paac paac se, 'jeki naapa ute maakr kalary, taa
ute maak-jese se, ken deba tedi *kusina aan goo di
kic 60 an ko) tedn kalde. 9Jee ken 6aado gotse ki se,
okdeki jiga oo onte teddeki bes. 19'Jeelki nana nana
kic bo Raa edinga naabin naabina. Bin se 'noogki

naapa, taa naase se 'tedkiga jee tedn naabm Raage
gen tedn naabgen paacn ken naan sdsesin se, ute
doobina. 11 Debm jeel taadn taara se, n'taad taar
Raa jeege tu. Do debm Raa edinga maak-je gen tedn
naaba jeege tu se, n'tedin ute toogn ken Raa edin
se. Ute naan se jaay bo, jeege paac 'toom Raa ute
doobm Isa *al-Masi. Naan 60 debm magala oo toogo
gen daayum daayum! *Amin.

Jee ken k'dabarde taa *al-Masi

12Jee maak-jemge, naky oon jaay aanga dose ki
se, onte kaakinki aan goo nakrn deel doa oo oksen
taad eyo. Num aakin aan goo nakr ken lee aan
kaan do jeege tu tap. 13 Num ken naase jaay
'dabarki taa al-Masi se, onki maakse 'raapo. Taa
biin naan ade baa maaky gaarin ki se, naase kic
utu aki ko) maak-raapm gen taad eyo. 14 Ken
k'naajse taa Isa al-Masi se, onki maakse 'raapo.
Taa *Nirl Salal ken ok *nooko ken iino gotn Raa se,
'tedn ute naase. 15> Anum maakse ki se, nam j'onte
dabarin taa tool nam, taa 600go, taa tedn *kusina,
ey le taa ol don maaky taar jeege tu. 16 Num ken
K'dabarin taa al-Masi se, sokono onte toolina na6o

n'toom Raa taa jeege dal]m naan debm al-Masi.

17Kaadken Raa an kojn booro do jeege tu se, borse
aanga. Jo ken Raa jaay 'baagn kojn booro do jee
naange tu 6o deet se, bin num jee ken jaay baate
tooky kaal maakde do Labar Jigan gen Raa Ki se,
'tedn 0o dio? 18 Taa Kitap taad oo:

Ken jee tedn nakgen ute doobin kic 6o, utu oon jaay
'kon kaaja se,

num jee aal Raa maak ki eyo ute jee kusinge se tap
60 k'tedn rode j'ao dio™?
19Bin 60, jee ken Raa je oo naade 'dabar se, j'aay
kaamde k'ted nakn bee. Taa Raa ken tuj ormin ey
se, naan 60 Mgl Kaalde 0o j'on rode kaam jina.

)

Picr dgj naan jee Raage
(1Tim 3.1-7)

1 Borse maam m'taad ute naan eglizgen utu
maakse ki se. 'Booyki, maam kic naan *eglizge
tun aan goo naase se kici. Ken *al-Masi dabaro
se, maam m'aakinoga te kaamuma oo bii ken naan
ade baa maakr *nookin ki se, maam kic m'ok bede
te naan kici: 2 Aakki do jee Raage tun ken *Raa
edsesin kaam jise se, aan goo debm gaam ken aak
do baatinge tu se. Naabm se onte 'tedinki aan goo
j'olsen taa toogo, gay) 'tedinki aan goo ken Raa 60 jea.
Inte 'tedki gen jee maala, gay 'tedinki ute maaky
kalarn). 3Jee Raage se, onte 'teddeki taa toogo, gar ute
kingse se, 'taaddeki doobo taa naade kic king aan
goonaase kici. 4Ken naase jaay 'tedki bin num, 6iin
ken Debm Gaam Magal ade teecn pirsil se, naan
utu asen kedn laatn toomo ken nookin paac 'kory
deel eyo.

> Gaan kodge naase kic, jee naan jee Raage
se, 'booy uundeki taarde. 'Booyki m'asen taada:
Maakr kingse ken ute naapa se, nana nara Kic bo
ted ron oop baata, taa Kitap taadga taad oo:

Jee magal rode se, Raa ute naade eyo.

* 4:18 Aak KKT 11.31.

Gan naan se tedn been do jeege tun ted rode oop
baata™.

6 Anum, onki rose kaam ji Raa toogo oo 'tedki rose
oop baata jaay bo kaad ken Raa jen ro ki se, naan
asen kuun rose raan. 7 Nakgen tedsen jaay uunki
nirlse ro ki se, ondeki paac kaam ji Raa. Taa Raa se,
naan 6o debm ken lee aaksen dose Ki.

8 Bin num 'boobki rose, oo ingki zecre, taa debm
wooyse, *Bubm sitange se, lee jese aan goo tupiyu
ken lee tooy je daa ken 'kokr) koso. 9 Aayki kaamse,
'daarki toogo 0o aalki maakse do Raa ki. 'Jeelki do
naar ki ara paac se, genaasegen doobm Isa al-Masi
ki se utu dabar aan goo naase kici. 19Nabo dubarse
se, utu 'daar duuku. Taa Raa ken lee ted been jeege
tu se, naan 6o debm dargseno taa aki kend maakry
gaarin ken gen daayum ken kaam ji al-Masi. Naan
asen tedn naase aki tedn jee toogo 0o jee mecn ken
aasin do nakge tu paac. 11 Naan 6o debm ok toogy
gen daayum daayum! *Amin!

Pisr taad nan taarina oo tedden toose
(1Tes 5.23-28)

12 Silban 60 noogum jaay maam m'raar) m'slsen
maktubm duuk se. Maam m'jeelin naan se genaa
ken tuj ormin eyo. Maam m'raansen se, m'je
m'asen kedn kaay kaama oo m'je m'asen taadn
m'oo kese 60 bee Raa mala mala. Jo bee ese se 6o,
naase se okinki oono. 13 Jee Raagen Babilont ken
ara se, ken Raa beer tooddenoga aan goo naase se,
tedsen toose. Jo goonum Mark kic 6o tedsen toose.

* 5:5 AakKKT3.34. T 5:13 Babilon je taad ute geger *Rom ki.

141Tedki toose te naapa oo 'baam 'tokki naapa ute
maak-jea, aayki ciil naapge aan goo genaa naapge.

Naasen paacn ken 'doobm *al-Masi ki se, on
toosn Raa 'king ute naase.

